
 ؟ ولې بې جرئته یو 
 
 

زموږ ډېرى ځوانان له بې جرئتۍ څخه ځورېږي. زه په خپله هم پخوا ډېر بې جرئته وم. ځان سره مې فكر وكړ چې  
  ولې داسې یو؟

 

خو د ویلو زړه یې نه لري. د خپلو احساساتو څرګندول هم    لپاره څه لري؛بې جرئتي هغه حالت دى چې سړى د ویلو  
  .جرئت غواړي. د بې جرئتۍ بل ډول همدا دى چې سړى خپل احساسات نه شي څرګندولاى

 

د بې جرئتۍ اصلي لامل وېره ده. خپله خبره ځكه نه كوو چې خلك راپورې ونه خاندي چې خلكو ته نا پوه یا بې ادبه 
ښكاره نه شو. یا مثلاً په مستبدو نظامونو كې د چارواكو یا زورواكو پر ضد ځكه څه نه وایو چې سر ته به مو خطر  

   پېښ شي.
 

موږ له دې وېرې چې د خلكو په نظر سپك ښكاره نه شو، اكثره وخت خپل احساسات پټوو. مثلاً په واده كې سندرغاړى 
زموږ په طبعه برابره سندره بولي. زړه مو غواړي ورته چكچكې وكړو؛ خو دې ته ګورو چې نور خلك څه كوي.  

ږ یې هم نه كوو. كله كله داسې هم پېښېږي كه بل چا چكچكې وكړې، موږ یې هم كوو، كه نورو څه ونه كړل، مو
البته    .چې د سړي زړه كېږي چې ونڅېږي؛ خو د دې لپاره چې سپك ښكاره نه شي، خپل دغه احساس پر شا تمبوي

دا ډول بې جرئتي د ټولنې په باورنو او دود دستور پورې اړه لري او ډېر زیان نه لري؛ خو هغه ډول بې جرئتي چې  
  ولاى، مضره ده.خپل نظر نه شو بیان

 

دا بې    ،البته باید جرئت او بې حیایي سره غلط نه كړو. كه زه د مشرانو په مخ كې خپله معقوله خبره نه شم كولاى
  جرئتي ده؛ خو كه د مشرانو پر وړاندې چټیاټ وایم، بې ځایه ټوكې او مسخرې كوم، دا نو بې حیایي ده.

  سړى ولې بې جرئته كېږي؟
 

نا سمه روزنه د بې جرئتۍ سبب ګرځي. كله چې ماشومان او زلمكي غواړي د یوې موضوع په باب خپل نظر ووایي،  
موږ ورته وایو: غلى، ستا یې په دې كارو كې څه؟ د لویانو په مجلسونو كې ماشومانو ته د ناستې حق نه وركوو او 

دا ډول چلند د دې سبب ګرځي چې ماشومان    و. زموږكه كېناستلو ته یې پرې هم ږدو، د خبرو حق خو بیخي نه وركو
مو ځانونه كوچني او حقیر وګڼي. په دوى كه به د حقارت احساس پیدا شي. بیا به په لویېنه كې هم دغه وېره ورسره 

  خلك به راپورې وخاندي.نو  وي چې كه زه خبرې وكړم، 
 

كه شاګرد د استاد پوښتنې ته ناسم ځواب وركړي؛ نو استاد یې تحقیروي چې ته څومره ټمبل    ،په ښوونځیو كې هم
یې، ولې درس نه وایي؟ ځینې ښوونكي شاګردان د ټولګي مخې ته یا پر مېز باندې دروي او ټولګیوال ورپورې 

   كه زده كوونكى قوي روحیه ونه لري، بل ځل یې كه درس زده هم وي، د ویلو جرئت یې نه كوي.. خندوي
 

  څه بايد وكړو چې د بې جرئتۍ مخه ونيسو؟
 

میندو او پلرونو ته په كار دي چې خپلو بچیو ته د كور پر مسایلو د نظر د څرګندولو حق وركړي. بلكې دوى باید په  
هره چاره كې له خپلو اولادونو سلا وغواړي، كېداى شي د ماشوم نظر ناسم وي؛ خو باید ورته غوږ ونیسو او ورته 

غه د شخصیت پر ودې ښه اغېزه وكړي او جرئت به یې زیات ووایو چې ستا خبره په دې دلیل سمه نه ده. دا به د ه

كړي. كله كله داسې هم كېږي چې د ماشوم نظر زموږ تر نظر ښه وي. په داسې وخت كې باید هغه ته شاباسي  
  وركړو.

 

ښوونكو ته هم بویه چې شاګرد ونه رټي، بلكې په پسته ژبه ورته سم ځواب ووایي. ماشومان ګومان كوي چې میندې، 
پلرونه او ښوونكي یې پر هر څه پوهېږي. ښه به دا وي چې ښوونكي خپل شاګردان له دې غلط فهمۍ راوباسي. باید  

ممكن د هرې پوښتنې ځواب   ر هر څه نه پوهېږي،شاګردانو ته دا احساس وركړي چې هېڅوك پوره نه دي، هېڅوك پ
د ښوونكي هم نه وي زده. په دې توګه به شاګردان د ځواب ویلو جرئت پیدا كړي. بیا به دوى په دې نه وېرېږي چې 

ښوونكي باید شاګردانو ته دا احساس وركړي چې ټول خلك .  نو زه به ناپوه یا ټمبل ښكاره شم  كه ځواب مې سم نه و؛
دي. اصلاً هېڅوك ټمبل نه دي. ممكن یو شاګرد په نورو درسونو كې ښه تكړه وي؛ خو رسامي یې نه وي    یو ډول نه

زده. بل یو ممكن په نورو مضمونونو كې پڅ وي؛ خو رسامي یې ښه وي. شاید یو شاګرد تر هر څه په سپورټ او  
ه كسانو ته اړتیا لري. هر څوك له خپل  په لوبو كې تكړه وي. باید په یاد ولرو چې ټولنه مو په هره څانګه كې تكړ

  وس او استعداد سره سم ټولنې ته خیر رسولاى شي.
 

  د خپلې د بې جرئتۍ علاج څنګه وكړو؟
 

كه د خپلو خبرو او نظریو د څرګندولو جرئت نه لرئ؛ نو د علاج یوه لاره یې دا ده چې له خپلو خویندو وروڼو او یا  
ټولګیوالو سره د وینا كولو تمرین وكړئ. له بالښتو څخه ستېژ جوړ كړئ او كه په ټولګي كې یاست، د ټولګي مخې 

البته د وینا لپاره وار له مخې تیارى ونیسئ.    ټاكلې موضوع په باب وینا وكړئ.ته ودرېږي او په وار سره د یوې  
تاسې به وګورئ چې په اولو ورځو كې ځینې خبرې چې په زړه كې مو لرلې، د وینا پر وخت مو هېرې شوې دي؛ 

   خو د وخت په تېرېدو او په تمرین سره به مو دغه ستونزه هم لرې شي.
 

   تمرین د مخه، په كور كې د هیندارې مخې ته ودرېږئ او په لوړ اواز وینا وكړئ.ښه به دا وي چې تر 
 

او نورو  له موږ  د خپلو تجربو حال  اړه نورې تجربې ولري؛ نو هیله كوم چې  به په دې  لوستونكي  ممكن ګران 
  لوستونكو سره هم شریك كړي.

